
zelatan 
Hetero-determinazioa 

(n + l) 
Oraintxe gesaldu dira azke-

neko esperantza-izpiak: mun-
duaren kondairan (n+l)garren 
aldiz, Sobietar Batasuneko nazio-
arazo ezin larriagoak konpontze-
kotan, auto-determinazioa ez, 
baina hetero-determinazioa apli-
katuko da. 

Garbikiago mintzatuz: estonia-
rren problemak, Tadjikistan-goen 
iritziaren arauera konponduko 
dira; «tadjik»tarren iritzi horiek, 
jakina, «azeri»tarren, «txerkes»ta-
rren, «birobidjan»darren eta «ka-
zakh»tarren iritziekin nahasi on-
doren. 

Estoniarren kopurua, bestalde, 
E.S.S.B.ko jendaketaren %0,5 
besterik ez izanik, estoniarren 
borondateak 0,5 puntu balio ditu, 
ez-estoniarren borondateak 99,5 
puntu balio dituelarik. Hots, ho-
rixe da hetero-determinazioa: guk 
zer egin dezakegun, guk ez beste 
guztiek erabakitzea. Puntu ho-
netan Arias Navarro eta Gorba-
txof anaia bizkiak dira; eta «pe-
restroika»k fazismoan aurkitu 
bide ditu bere iturri oparoak... 

Felipe González-ek badauka 
orain nor aipaturik eta noren-
gandik ikasirik; eta aurki antola-
tuko digute hetero-determinazioa 
abiatzeko prozesua. Adibidez: 

«Nahi al duzu Espainia-Estatua 
bere horretan, «per saecula sae-
culorum» baturik, jarraitzea? Ala 
nahiago zenuke, ero horrek, nori 
bere autodeterminazioak es-
kainiz, Espainia bakarra, bakuna 
eta zatigaitza periferiako txoroen 
eskuetan uztea?» 

Mosku-ko bidea hautatuz gero, 
hitz batez, badajoztarrek, murcia-
tarrek, leondarrek, santanderta-
rrek eta madrildarrek erabakiko 
dute, normala denez, euskaldunoi 
zer komeni zaigun, eta zer ez. 

Ezin gara kexatu, bestalde. Es-
toniarrak E.SS.B.ko %0,5 bes-
terik ez badira, gu espainiar esta-
tuaren %6.5 gara. Gorbatxof-ek 
estoniarrei eskaini diena baino 
aisa gehiago eskainiko digu guri 
Gonzalez-ek. 

Hortaz: gora hetero-determina-
zioa! 

